
ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

«ТАЗА ҚАЗАҚСТАН» АКЦИЯСЫ АЯСЫНДА СЕНБІЛІК ӨТТІ
Қазалы ауданында «Таза 

Қазақстан» экологиялық 
акциясы аясында кезекті 
сенбілік ұйымдастырылды. 
Ауданға қарасты барлық елді 
мекенде тазалық жұмыстары 
жүргізіліп, қоршаған ортаны 
абаттандыруға бағытталған 
жұмыстар атқарылды.

Аудан орталығы – Әйтеке 
би кентіндегі Желтоқсан, 
Т.Бокин, Төремұрат жырау,  
М.Ғабдуллин көшелерінде 
аумақтарды қоқыстан та-
залау, бей-берекет өскен 
шөптерді шабу жұмыстары 
жүргізілді.

Сенбілік жұмыстарына 
135 мекемеден 1 346 
адам қатысып, 14 тех-
ника жұмылдырылды. 

Нәтижесінде полигондарға 
13,5 тонна қоқыс шығарылды.

Тазалық жұмыстарының 
барысын аудан әкімі Ал-

масбек Есмаханов аралап 
көріп, атқарылып жатқан 
жұмыстармен танысты. Ау-
дан басшысы жауапты ме-
кеме басшыларына елді 
мекендердің санитарлық 
тазалығын тұрақты 
бақылауда ұстап, абаттан-
дыру жұмыстарын сапалы 
жүргізу жөнінде тиісті тап-
сырмалар берді.

«Таза Қазақстан» – 
тазалықты бір күндік 
науқан емес, күнделікті 
өмір салтына айналдыруға 
бағытталған ортақ бастама. 
Туған жердің тазалығы мен 
көркейуі – баршамызға ортақ 
жауапкершілік.

Қазалы ауданы әкімінің 
баспасөз қызметі

АУДАН ӘКІМІ КӨПІР ҚҰРЫЛЫСЫНЫҢ САПАСЫН БАҚЫЛАДЫ

Аудан                              әкімі                           
Алмасбек Есмаханов      
аудандық      маңызы бар 
«Қазалы–Қожабақы–Бозкөл–
Кәукей»       автомобиль    
жолының    бойындағы  «Қарлаң» 
көпірі мен «Қожабақы»  ау-
ылы маңындағы темірбетон 
көпірді қайта жаңғырту  
жұмыстарының барысын  
көрді.

Алдымен аудан басшы-
сы Сырдария өзені арқылы 
өтетін «Қарлаң» көпірінің 
құрылыс алаңында болып, 
нысанда атқарылып жатқан 
жұмыстармен  танысты.

Қазіргі таңда          көпірдің 
негізгі конструкциялық 
элементтерін орнату 
жұмыстары жүргізілуде. 
Көпірдің 84 свайін қағу 
жұмыстары толық аяқталған. 
8 тіреудің 7-еуі орнаты-

лып, соңғы тіреуді орнату 
жұмыстары жүргізілуде. Со-
нымен қатар, 8 ригельдің 
6-уы дайындалып,    қалған 
екеуін орнату жұмыстары 
атқарылуда.

Құрылыс алаңында 30 
арнайы    техника мен 80 
жұмысшы жұмылдырылған. 
Жобаның жалпы құны – 6 млрд 
746 млн. теңге.

Аудан әкімі      құрылыс бары-
сын    жауапты сала                   бас-
шылары        мен  мердігер меке-
ме «Нұрлы Тау ЛТД» ЖШС-нің        
өкілдерімен бірге талқылап, 
нысандағы жұмыстардың 
сапалы орындалуына және 
белгіленген мерзімнің 
сақталуына баса мән 
беруді тапсырды. Сонымен        
қатар,  құрылыс қарқынын 
бәсеңдетпей, жұмысты жан-
дандыру  қажеттігін  атап өтті.

Бұдан кейін, аудан басшы-
сы «Қожабақы» ауылының 
іргесіндегі аудандық 
маңызы бар жолдың 32,1 
шақырымында орналасқан 
темірбетон көпірді қайта 
жаңғырту жұмыстарымен та-
нысты.

1975 жылы салынған 
көпір техникалық тексеру 
нәтижесінде апатты жағдайда 
деп танылып, қолданыстағы 
нысанды толық бұзып, ор-
нына жаңа       көпір салу ту-
ралы шешім қабылданған. 
Қазіргі таңда мердігер меке-
ме  «Гүлнұр МК» ЖШС тара-
пынан құрылыс жұмыстары 
жүргізілуде.

Жаңа көпірдің ұзындығы 
– 21,6 метр, жүру бөлігінің 
ені – 7 метр. Нысанның 
құрылыс мерзімі 6 айды 
құрайды, жобаның жал-

пы құны – 382,7 млн теңге.        
Құрылыс кезеңінде       көлік 
қозғалысының үздіксіздігін 
қамтамасыз ету үшін 
ұзындығы 403 метр айналма    
жол  ұйымдастырылған.

Аудан   әкімі аталған 
нысанда да құрылыс 
жұмыстарының сапасына, 
жобалық талаптардың қатаң 
сақталуына және белгіленген 
мерзімнен    кешіктірмеуге 
баса назар аударуды тапсыр-
ды.

Екі көпірдің де елді ме-
кендер арасындағы көлік 
қатынасын жақсартуда 
маңызы зор. Әсіресе Қарлан 
көпірінің іске қосылуы 
Сырдарияның екі бетіндегі 
елді мекендердің қатынасын 
жеңілдетіп, тұрғындардың 
жүріп-тұруына қолайлы 
жағдай  қалыптастырады. 

ҚҰРЫЛТАЙ САЙЛАУЫНА ДАЙЫНДЫҚ ЖҰМЫСТАРЫ ЖҮРГІЗІЛУДЕ
2026 жылғы 23 тамыз-

да елімізде Құрылтай 
депутаттарының сайлауы 
өтеді.

Осыған орай, Қазалы 
ауданында сайлауды 
ұйымдастыру және өткізу 
бағытында тиісті дайындық 
жұмыстары  жүргізілуде.

Қазіргі таңда ау-
дан халқының саны – 78 
304 адам. Оның ішінде 
Құрылтай депутаттарының 
сайлауына дауыс беруге 
құқығы бар азаматтар саны 
47 515  адамды  құрайды.

Аудан                           әкімі            
Алмасбек Есмаха-
нов аудандық сайлау 
комиссиясының төрағасы 
Нұрлан Аманбаймен бірге 
«Қарашеңгел», «Құмжиек», 

Басықара, Ғани Мұратбаев, «Көларық», 
«Арықбалық»               ауылдық округтері 
мен Қазалы қаласындағы №17 мектепте 
орналасқан №83, №82, №81, №64, №78, 
№70 және №67 сайлау  учаскелерінің  
дайындығын көрді.

Аудан басшысы сайлау учаскелеріндегі 
жұмыстардың ұйымдастырылу бары-
сымен танысып, учаскелік       сайлау 
комиссияларының мүшелеріне саяси 
науқанның заң талаптарына сәйкес, ашық 
әрі әділ   өтуін  қамтамасыз       етуді тапсыр-
ды.

Сонымен қатар, сайлау учаскелерінде 
азаматтардың өз конституциялық 
құқықтарын еркін жүзеге асыруына қажетті 
жағдайлардың толық қамтамасыз етілуі 
маңызды  екеніне   назар аударды.

Қазалы ауданында Құрылтай 
депутаттарының сайлауын жоғары 
деңгейде  ұйымдастыру  бойынша жұмыстар 
жалғасуда.

 «АУЫЛ АМАНАТЫ» ЖОБАСЫ АРҚЫЛЫ КӘСІПКЕРЛЕРГЕ НАҚТЫ ҚОЛДАУ КӨРСЕТІЛУДЕ
Аудан әкімі Алмас-

бек Есмаханов Әйтеке 
би кенті, «Қарашеңгел» 
және «Арықбалық» 
ауылдық округтеріндегі 
«Ауыл аманаты» жобасы 
аясында жеңілдетілген 
несие алып, кәсібін 
ашып, оны дамытып 
отырған кәсіпкерлердің 
жұмысымен танысты.

Аудан басшы-
сы кәсіпкерлердің 
шұбат өндіру, тігін ше-
берханасы, дизайн 
орталығы, кондитерлік 
өнімдер өндіру және 
темір бұйымдарын 
жасау бағытындағы   
жұмыстарын көріп, өндіріс 
барысымен танысты. 
Кәсіп иелерімен тілдесіп, 
олардың ұсыныс-
пікірлерін тыңдады.

Жобалармен танысу 
барысында «Қарашеңгел» 
ауылдық  округіндегі «Ауыл 
аманаты» жобасы арқылы 
қаржыландырылған на-
убайхана жұмысын 
көрді. Жеке кәсіпкер 
Асел Қыдырбаева 2023 
жылы «Ауыл аманаты» 
бағдарламасы аясында 
2,5 пайызбен  5 300 000 
теңге несие алып, нан 
өнімдерін шығаратын 
өндіріс орнын ашқан. 
Мұнда тәулігіне 60 дана 
нан, 100 дана пирож-
ки, 100 дана тоқаш 
өнімдері өндіріліп, ауыл 
тұрғындарының сұранысы 
қамтамасыз етілуде. 

Сонымен қатар,  
Жанқожа батыр ауылын-
да «Қарасақал-2026» 
шаруа қожалығының 
жұмысымен танысты. 
Кәсіпкер «Ауыл аманаты» 
жобасы арқылы 20 млн. 
теңге жеңілдетілген несие 

алып, оған 40 бас асыл 
тұқымды қазақтың ақбас 
сиырын сатып алған. 
Қазіргі таңда шаруашылық 
мал басын көбейтіп, мал 
шаруашылығын одан әрі 
дамыту бағытында жұмыс 
жүргізуде.

Кездесуде аудан 
әкімі Президент тап-
сырмасымен жүзеге 
асып жатқан «Ауыл 
аманаты» жобасының 
тиімділігіне тоқталып, 
оның ауыл тұрғындарына 
кәсіп бастауға және 
жұмысын кеңейтуге      
нақты мүмкіндік беріп 
отырғанын атап өтті.

– Басты мақсат – 
ауылдағы кәсіпкерлікті 
дамыту, жаңа жұмыс 
орындарын ашу және 
тұрғындардың тұрақты 
табысын арттыру. Бүгінде 
жобаның игілігін көріп 
отырған азаматтардың 
қатары артып келеді. 
Кәсіпкерлердің кәсібін 
одан әрі дамытуы-
на мүмкіндік мол. Бұл 
бағыттағы жұмыстар 
алдағы уақытта да 
жалғасын табады, – деді 
аудан әкімі.

Айта кетейік, «Ауыл 
аманаты» жобасы аясын-
да 2023–2025 жылдары 
аудан бойынша 1 млрд. 
581 млн теңгеге 226 жоба 
қаржыландырылып, 270 
жаңа жұмыс орны ашыл-
ды. Ал, 2026 жылы жоба-
ны іске асыруға 88 жоба 
бойынша 850 млн. теңге 
қаржыландыру жоспар-
лануда. Нәтижесінде 
103 жұмыс орнын ашу 
көзделіп отыр. 

Қазалы ауданы 
әкімінің баспасөз 

қызметі

ЖЕМҚОРЛЫҚСЫЗ ҚОҒАМ-ӘДІЛЕТТІЛІК АЙНАСЫ
Біз қалыптасқан жаңа 

қоғамда өмір сүріп келеміз. 
Жаңа қоғамның сипаты 
іскерлік болса, осы жолда 
жетістіктеріміз де аз емес. Ал 
шешімі күрделі мәселелер де 
бар. Ол-әлеуметтік мәселе. 
Бұл салада қоғам өміріне кері 
әсерін тигізетін мәселе ол-
коррупция.

Сыбайлас жемқорлықпен 
күресу Қазақстанның бүгінгі 
күнгі күрделі мәселесі 
болып отыр. Сыбайлас 
жемқорлыққа қарсы іс-
қимыл туралы Заңы аясын-
да елімізде осы мәселенің 
алдын алу, болдырмау 
бағытында қабылданған 
шаралар тұрақты жүзеге 
асырылып келеді. Сыбай-
лас жемқорлық-жедел 
қарсылықты қажет ететін, 
қазіргі қоғамның жағымсыз 
құбылысы. 

Ел Президентінің «Әділ 

Қазақстанның экономикалық 
бағыты» атты жолдауында сы-
байлас жемқорлыққа қарсы 
іс-қимылға барлық бағыттар 
бойынша жаңа серпін беру 
қажеттілігін айтылған.

Біздің елімізде сыбайлас 
жемқорлыққа қарсы күреске 
жалпымемлекеттік мәртебе 

берілгендіктен, сыбайлас 
жемқорлық көріністерінің жо-
лын кесу және шектеу бой-
ынша қоғамдық және саяси 
күштермен бірлесіп үлкен 
жұмыстар жүргізілуде.

Қоғамның барлық күш-
жігерін біріктіріп, осы дерттің 
алдын алу, оны тоқтатудың 

барлық амалдарын қолдану 
арқылы ғана бұл құбылысқа 
тиімді түрде қарсы тұруға бо-
лады.

Еліміздің өркениетін 
дамытқысы келетін, өз ор-
тасын құрметтейтін әрбір 
азамат мемлекеттің ішіндегі 
тәртіпті белгілі бір жүйеге 
келтіруге, ел ішіндегі 
қауіпсіздікті қамтамасыз 
етуге мүдделі және оның 
алдындағы басты парызы.

Қоғаммен бірге әділеттілік 
жолын таңдау-бүгінгі күннің 
басты қағидаты.

Қоғам алдындағы 
жағымсыз көрініс-
жемқорлық!

Осы індеттің жолын кесуге 
өз үлесімізді қосу және оған 
тосқауыл болу-біздің басты 
міндетіміз. 

Алмас БЕКАЛИЕВ,
«Алға» ауылдық 

округінің әкімі

ӘДЕТ – ҒҰРЫП
Салт-дәстүр – әр ұлттың, 

халықтың діні мен сеніміне, 
тұрмыс-тіршілігіне, ұлттық 
құрылым ерекшелігіне 
сәйкес ғасырлар бойы 
жинақталып, өмірдің өзі 
туғызған ғұрыптардың 
жиынтығы; қауым мен 
қоғамда қалыптасқан мінез-
құлықтың үлгілері. Күнделікті 
қолданыста бір мәдени топты 
екіншісінен айыратын және 
бейресми жолмен реттейтін 
қабылданған мінез-кұлық 
ережесіне немесе әлеуметтік 
әрекеттерді жөнге келтіретін 
терминге  жатады.

Салт-дәстүр ұлт үшін өмір 
сүру қағидасы, қоғам заңы бо-
лып негізделіп, сана, тағылым, 
тәрбие, тіршілік ережесі 
ретінде ел зердесіне рухани 
байлық – өнеге тәжірибесін 
құраған.   Бұл талаптар мен 
ережелерді халық бұлжытпай 
орындаумен бірге оны 
құрметтемеген, сақтамаған 
адамдарды сол заң негізінде 
жазалап та отырған. Өткен 
заманда қазақ қоғамы үшін 
салт-дәстүр бұлжымас заң 
рөлін атқарды. Мысалы, 
той, наурыз көже, қыз ұзату, 
қонағасы, шашу, ерулік ата 
салты болып саналады. Салт-
дәстүрдің ел арасындағы 
тәлімдік, тәрбиелік, халықтық 
мәні зор. Халықтың атадан 
балаға көшіп, дамып оты-
ратын тарихи-әлеуметтік, 
мәдени-тұрмыстық, кәсіптік, 
салт-сана, мінез-құлық, 
тәлім-тәрбие және рухани 
іс-әрекетінің көрінісі дәстүр 
арқылы танылады. Салт-
дәстүр байлығы – мәдениеттің 
байлығы. Мысалы, ата-ананы, 
үлкенді құрметтеу, байғазы, 
көрімдік, сүйінші, кәде 
сұрау, сәлем беру, ат тер-
геу, құрдастық қалжың, тағы 
басқа салтдәстүрге жатады. 

Қазақ халқы салт-дәстүрге 
бай. Әдет, ғұрып, ишара, 
ырым, тыйым, дағды бәрі осы 
салтдәстүр көрінісі.

Асылында, біз қарастырып 
отырған қазақ тіліндегі ғұрып, 
әдет сөздерінің түп-негізі 
шариғат терминдері. Мұның 
өзі халқымыздың шариғатпен 
сонау ықылым замандар-
дан таныс болғандығын 
білдіреді. Енді осы сөздердің 
әрқайсысына жеке-же-
ке тоқталып анықтамасын 
айқындап алайық.

Ғұрып. Қазақша «ғұрып» 
сөзі «әл-ъурф» сөзінен 
шыққан. Араб тілінде 
адамдарға үйреншікті болған, 
әдеттегі іс-әрекет, үрдіс деген 
мағыналарды білдіреді.

«Әл-урф» сөзінің 
шариғаттағы терминдік 
анықтамасы мынадай: «Ол 
ақыл-ойдың, логиканың 
құптауымен көңілдерге 
орныққан, адам табиғаты 
қабыл алатын нәрселер».

«Әдет» сөзі арабтың «әл-
ъаада» сөзінен шыққан. 
Мағынасы адамдар арасын-
да көп қайталанатындықтан 
дағдыға айналған істер 
дегенді білдіреді. Әдет және 
ғұрып сөздерінің мағынасы 
бір десе болады. Кейбір 
шариғат кітаптарында «урф» 
сөзін қолданса, енді біреулері 
«әдәт» сөзіне басымдық 
берілген.

«Дәстүр» сөзі де арабша «  
дустур» деген сөздің қазақша 
баламасы. Арабша мағынасы 
іс-әрекет жасалатын ереже, 
заң дегенді білдіреді. Қазіргі 
араб тілінде бұл, негізінен, бір 
елдің конституциясы деген 
мағынада қолданылады.

Дәстүрдің жалпы және 
жеке түрлері болады.  Жалпы 
дегеніміз- бір тұтас мемле-
кетке немесе бір тұтас ұлтқа, 

яғни, көпшілік қауымға мәлім 
салт-дәстүр немесе тый-
ымдар. Ал, жеке дегеніміз-
бір тайпаға немесе шағын 
қауымдарға ғана тән наным 
тыйымдар. Ғұрыптар заңға 
сәйкес келу, келмеуіне  бай-
ланысты жарамды немесе жа-
рамсыз әдет-ғұрыптар болып 
бөлінеді.

Халқымыздың бойында 
ғасырлар бойы жинақталған 
қасиеттердің айнасы іспеттес 
болған наным сенімдер мен 
әдет-ғұрыптар – бір бүтіннің 
бірін-бірі толықтырып тұратын 
екі жартысы секілді. Әдет-
ғұрып – халықтың өмір сал-
тына сай әрекет-амалы бол-
са, наным-сенім – халықтың 
ойлау жүйесін құрайды. 
Бірақ, наным-сенім елдің 
тұрмыс-тіршілігін бір ретке 
келтіретін күш-қуат ретінде 
әрдайым іс-әрекеттің ал-
дында тұрады. Халқымыз 
Ислам дінін қабылдағаннан 
кейін ондағы адамның жара-
тылысына тән құндылықтар 
салт-дәстүрімыз, әдет-
ғұрыптарымыз бен наным 
сенімдеріміздің негізіне ай-
нала бастады. Бұл әдет-
ғұрыптар мен сенімдердің 
негізгі қайнар көзі – Құран 
аяттарынан бастау алып жат-
са, олардың көбі

Исламның екінші негізі 
болып саналатын хадистер 
мен сүннеттерден туында-
ды. Пайғамбарымыздың 
кезеңінен бастап бүгінгі 
күнімізге          дейінгі 
мұсылмандар Аллаһ елшісінің 
әрбір сүннетін қалт жібермей, 
іздестіріп, сұрастырып, Оның 
әрекеттеріне қарай өздерінің 
іс-қимылдарын белгілеп оты-
рады. Тіпті,       қарапайым 
деп саналатын      әдеттерде 
де Оның (саллаллаһу аләйһи 
уә сәлләм) әрекеттерін 

қайталаған. Мысалы, 
үйден шыққанда оң аяқпен 
шығу, малдас құрып оты-
ру, жатқан кезде оң жағына 
қарап бір қырымен жату, 
тіпті әжетханаға кірерде сол 
аяқпен кіріп, оң аяқпен шығу 
секілді амалдардың бәрі 
сол Пайғамбарымыздың 
сүннетінен туындап, үмбеттің 
өмірінде күнделікті тұрмыстың 
бір ережесі            бо-
лып қалыптасып қалған. 
Ұрпақтан-ұрпаққа осы ере-
желер бұлжытпай беріліп, 
тіпті осындай қарапайым 
әрекеттердің өзіне арнайы 
кітаптар жазылып, «Аллаһ 
Елшісі жаңа айды көргенде 
не дейтін еді?», «Аллаһ 
Расулының киімі», «Аллаһ 
Расулының сәлемдесуі»  де-
ген сияқты әрқайсысы бір-
бір тақырып ретінде кейінгі 
ұрпаққа өзгеріссіз жет-
кен. Дүние жүзінде Аллаһқа 
құлшылығынан бастап, 
мінез-құлқы, адамгершілік 
қасиеттері, саясаты, әкімшілік 
басқару істері, тәлімтәрбиесі, 
әлеуметтік        жұмыстары, 
әскери шаралары секілді 
әмбебап іс-әрекеттері 
мен жеке басына қатысты 
қарапайым амалдарына 
дейін үлгі ретінде ұсынылып, 
ғасырлар бойы ұрпақтан-
ұрпаққа беріліп, әрбір іс 
әрекетіне дейін қайталанып 
келе жатқан Мұхаммед 
пайғамбардан (саллаллаһу 
аләйһи уә сәлләм) басқа 
ешқандай жан жоқ. Біздің 
қазіргі әдет-ғұрып деп 
ұстанып жүрген ата-баба 
мұраларының көпшілігін ба-
баларымыз сол кезеңдерде 
«сүннетті ұстану» ниетімен 
қалыптастырған. 

Рүстем Ешмахан,
Қазалы қаласы  «Нұралы»  

мешітінің имамы 

Меншік иесі: «ТҰРАН-ҚАЗАЛЫ»
жауапкершілігі шектеулі серіктестігі.

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

ТЕХНИКАЛЫҚ ЖАҒЫНАН КҮРДЕЛІ ТАУАР
"Қазақстан Республикасының кейбір заңнамалық 

актілеріне өнеркәсіптік саясат мәселелері бойынша 
өзгерістер мен толықтырулар енгізу туралы" Қазақстан 
Республикасының 2021 жылғы 27 желтоқсандағы № 87-VII 
Заңымен "Тұтынушылардың құқықтарын қорғау туралы" 
Қазақстан Республикасының Заңына толықтырулар енгізілді.

Атап айтқанда қолданыстағы заңнамаға көлік құралдарын, 
ауыл шаруашылығы техникасын, су және әуе кемелерін 
техникалық жағынан күрделі тауарларға жатқызатын жаңа 
норма енгізілді. Осыған сәйкес мынадай ұғым енгізілді: 
«өзін қосылыстың мәні айқындайтын мақсаты бойынша 
пайдалануға мүмкіндік беретін бір тұтасты құрайтын көптеген 
конструкциялық және (немесе) әртекті элементтерді 
қамтитын, техникалық жағынан күрделі ішкі құрылымы бар 
азық-түлік емес тауар, оған тек қана көлік құралдары, ауыл 
шаруашылығы техникасы, су және әуе кемелері жатады».

Осылайша техникалық жағынан күрделі тауарға және 
оның құрамдасына қатысты тұтынушы техникалық жағынан 
күрделі тауардың елеулі кемшілігі болған жағдайда ғана 
ұқсас маркалы (модельді, артикулді) тауарға ауыстыруды 
не сатып алу бағасын тиісінше қайта есептей отырып, басқа 
маркалы (модельді, артикулді) дәл сондай тауарға ауысты-
руды, не шартты бұзуды және тауар үшін төленген ақшаны 
қайтаруды талап етуге құқылы. Техникалық жағынан күрделі 
тауарға байланысты қалған жағдайларда тұтынушы тауардың 
кемшіліктерін өтеусіз жоюды не айырманы тиісінше қайта 
есептей отырып, сатып алу бағасын мөлшерлес азайтуды та-
лап етуге құқылы.

Бұл ретте заң шығарушы техникалық жағынан күрделі 
тауардың елеулі кемшілігін белгіледі, оған – техникалық 
жағынан күрделі тауардың жойылмайтын кемшілігі немесе 
мөлшерлес емес шығыстарсыз немесе қосалқы бөлшекті 
беруді күту уақытын қоса алғанда, заңда белгіленген 
мерзімнен асатын немесе тұтынушы үшін мұндай жоюдың 
өзектілігі жоғалатындай немесе тауарды нысаналы мақсаты 
бойынша пайдалануға мүмкін етпейтіндей соншалықты со-
зылатын уақыт шығындарынсыз жоюға келмейтін кемшілігі не 
тұтынушының өміріне, денсаулығына және (немесе) мүлкіне, 
қоршаған ортаға зиян келтіруге алып келуі мүмкін кемшілік.

Сонымен қатар, заң шығарушы тұтынушының сатып алу-
сату шартын бұзу және техникалық жағынан күрделі тау-
арларды ауыстыру туралы талаптарын орындау мерзіміне 
өзгерістер енгізді.Тұтынушы техникалық жағынан күрделі 
тауардың елеулі кемшілігін анықтаған және ол шартты бұзу 
және тауар үшін төленген ақшаны қайтару туралы талап 
қойған жағдайда, техникалық жағынан күрделі тауарды және 
оның құрамдасын сатушы (дайындаушы, орындаушы) осы 
талапты үш жұмыс күні ішінде қанағаттандыруға міндетті. 
Тұтынушы техникалық жағынан күрделі тауардың елеулі 
кемшілігін анықтаған және оны ауыстыру туралы талап қойған 
жағдайда, техникалық жағынан күрделі тауарды және оның 
құрамдасын сатушы (дайындаушы, орындаушы) осы талапты 
отыз жұмыс күні ішінде қанағаттандыруға міндетті. Бұл ретте 
сатушы тұтынушының қойған талаптарымен келіспеген кезде 
сәйкестікті растау жөніндегі органдарға не сынақ зертхана-
ларына техникалық жағынан күрделі тауардың қауіпсіздігін 
және (немесе) сапасын қосымша тексеруге (сараптамаға) 
жіберген жағдайда, техникалық жағынан күрделі тауарды 
қайтару немесе айырбастау жөніндегі мерзім тексеру (са-
раптама) жүргізілген уақытқа тоқтатыла тұрады.

Өз құқықтарыңызды қорғап, сауатты тұтынушы болыңыз!
ҚР Сауда және интеграция министрлігінің 
Қызылорда облысы бойынша Сауда және 

тұтынушылардың құқықтарын қорғау департаменті, 
Қызылорда облысы, Қызылорда қ, И.Журба көшесі 

№12 ғимарат, 3-қабат, жедел желі телефоны: 
8(7242)71-15-30, 71- 15-69. 

Инстаграмм: dzppkyzylorda 
Фейсбук: ДзппКызылорда   

ТЕХНИЧЕСКИ СЛОЖНЫЙ ТОВАР
Законом  Республики Казахстан от 27 декабря 2021 года № 87-VII 

ЗРК  «О внесении изменений и дополнений в некоторые законодатель-
ные акты Республики Казахстан по вопросам промышленной полити-
ки» были внесены дополнения в Закон Республики Казахстан «О защи-
те прав потребителей».

В частности в действующее законодательство введена новая нор-
ма, которая относит транспортные средства, сельскохозяйственную 
технику, водные и воздушные суда  к технически сложным товарам. В 
связи с чем введено следующее понятие: «технически сложный товар 
– это непродовольственный товар с технически сложным внутренним 
устройством, который включает в себя множество конструктивных и 
(или) разнородных элементов, образующих одно целое, позволяющее 
использовать его по назначению, определяемому существом соеди-
нения, к которому относятся исключительно транспортные средства, 
сельскохозяйственная техника, водные и воздушные судна».

Таким образом в отношении технически сложного товара и его ком-
понента потребитель вправе потребовать замены на товар аналогич-
ной марки (модели, артикула) либо замены на такой же товар другой 
марки (модели, артикула) с соответствующим перерасчетом покупной 
цены, либо расторжения договора и возврата уплаченных за товар де-
нег только в случае существенного недостатка технически сложного 
товара.  В остальных случаях с технически сложным товаром потреби-
тель вправе потребовать безвозмездное устранение недостатков това-
ра либо соразмерное уменьшение покупной цены с соответствующим 
перерасчетом разницы.

При этом законодатель определил, что существенный недостаток 
технически сложного товара – это неустранимый недостаток или не-
достаток,  который не может быть устранен без несоразмерных расхо-
дов или затрат времени, включая время ожидания поставки запасной 
части, превышающего установленный законом срок или настолько за-
тягивающегося, что для потребителя уже теряется актуальность такого 
устранения или делает невозможным использование товара по целе-
вому назначению, либо недостаток, который может привести к причи-
нению вреда жизни, здоровью и (или) имуществу потребителя, окружа-
ющей среде.

Также законодателем внесены изменения по срокам выполнения 
требований потребителя о расторжении договора купли-продажи и 
замене технически сложного товара. При обнаружении потребителем 
существенного недостатка технически сложного товара и предъявле-
ния им требования о расторжении договора и возврате уплаченных за 
товар денег продавец (изготовитель, исполнитель) технически слож-
ного товара и его компонента обязан удовлетворить данное требова-
ние в течение трех рабочих дней.В случае обнаружения потребителем 
существенного недостатка технически сложного товара и предъявле-
ния им требования о его замене продавец (изготовитель, исполнитель) 
технически сложного товара и его компонента обязан удовлетворить 
данное требование в течение тридцати рабочих дней.При этом в слу-
чае направления продавцом на дополнительную проверку (экспертизу) 
безопасности и (или) качества технически сложного товара органам 
по подтверждению соответствия либо испытательным лабораториям 
при несогласии с предъявленными требованиями потребителя срок по 
возврату или обмену технически сложного товара приостанавливается 
на время производства проверки (экспертизы).

Отстаивайте свои права и будьте грамотным потребителем!
Департамент торговли и защиты прав потребителей по 

Кызылординской области Министерства торговли и 
интеграции РК, Кызылординская область, г. Кызылорда, 

улица И.Журбы, здание №12, 3 этаж, телефон горячей линии 
71-15-30, 71- 15-69.Инстаграмм: dzppkyzylorda, 

Фейсбук: ДзппКызылорда   

Қазалы ауданының әкімдігі, аудандық және ауданнан сайланған облыстық 
мәслихаттың депутаттары, аудандық қоғамдық кеңес, ардагерлер және 
әйелдер кеңесі Қазалы ауданының құрметті азаматы, ауған соғысының 
ардагері, генерал-майор Ерниязов Әлімжан Қанағатұлына ағасы

САТАРОВ АМАНТАЙ САТАРҰЛЫНЫҢ
қайтыс болуына байланысты отбасының және туған-туыстарының 

қайғыларына ортақтасып, көңіл айтады.
Марқұмның топырағы торқа, жаны жәннатта болсын! 

Көңіл айту


